
აქციზური მარკით ნიშანდებული, საქართველოში წარმოებული აქციზური ნაწარმის ჩამოწერის 

ახალი პროცედურა 

2026 წლის 5 თებერვალს გამოქვეყნდა საქართველოს ფინანსთა მინისტრის №34 ბრძანება, რომლის 

საფუძველზე ცვლილება შევიდა ფინანსთა მინისტრის 2010 წლის 31 დეკემბრის №994 ბრძანებაში.  

ბრძანება არეგულირებს მიმდინარე კონტროლის პროცედურებს, სასაქონლო-მატერიალური 

ფასეულობების ჩამოწერას, საგადასახადო დავალიანების მართვასა და სამართალდარღვევათა 

საქმისწარმოების წესებს. 

ცვლილებების შედეგად განისაზღვრა საქართველოში წარმოებული და აქციზური მარკით 

ნიშანდებული აქციზური ნაწარმის ჩამოწერის ახალი პროცედურა და  განახლდა სასაქონლო-

მატერიალური ფასეულობების ჩამოწერის დოკუმენტისა და შესაბამისი განცხადების ფორმები. 

ახალი რეგულაციის მიხედვით, №994 ბრძანების 32-ე მუხლს დაემატა მე-6 და მე-7 პუნქტები, რომლებიც 

ადგენს, რომ საქართველოში წარმოებული და აქციზური მარკით ნიშანდებული აქციზური საქონლის 

ჩამოწერა ხორციელდება საგადასახადო ორგანოს წარმომადგენლის ადგილზე გასვლით და სრულდება 

საქონლის სრული განადგურებით. 

ამ პროცესში საგადასახადო ორგანოს უფლებამოსილი პირი ადგილზე დათვალიერებისას შერჩევითი 

პრინციპით ამოწმებს ჩამოსაწერი პროდუქციის ნაწილს. კერძოდ, შემოწმებას ექვემდებარება 

სასაქონლო-მატერიალური ფასეულობების ჩამოწერის დოკუმენტში მითითებული აქციზური ნაწარმის 

საერთო რაოდენობის მინიმუმ 2%. 

აღნიშნული პროცედურის ფარგლებში, მწარმოებლის მიერ ჩამოწერილი და განადგურებული 

აქციზური მარკები ითვლება უტილიზებულად და მათზე აქციზის დამატებითი დაბეგვრა არ 

ვრცელდება. 

 

 

 

 აქციზური მარკით ნიშანდებული, საქართველოში წარმოებული აქციზური ნაწარმის ჩამოწერის 

ახალი პროცედურა 

 საგადასახადო შეღავათით მოსარგებლე პირებისთვის გადახდის წყაროსთან დაკავებული 

გადასახადის დაბრუნების ახალი წესი 

 სპეციალური დაბეგვრის რეჟიმებში განხორციელებული ცვლილებები 

 მნიშვნელოვანი ცვლილება საერთაშორისო კონტროლირებულ ოპერაციებზე 

 

სარჩევი 

 

საგადასახდო სიახლეები / თებერვალი 

აღნიშნული ცვლილება მიზნად ისახავს აქციზური 

პროდუქციის ჩამოწერის პროცესის უფრო მკაფიო 

რეგულირებას და შესაბამისი ადმინისტრაციული 

პროცედურების დაზუსტებას. 

საგადასახადო შეღავათით მოსარგებლე 

პირებისთვის გადახდის წყაროსთან დაკავებული 

გადასახადის დაბრუნების ახალი წესი 

2026 წლის 6 თებერვალს გამოქვეყნდა საქართველოს 

ფინანსთა მინისტრის №37 ბრძანება, რომლის 

საფუძველზეც ცვლილება შევიდა „გადასახადების 

ადმინისტრირების შესახებ“ ფინანსთა მინისტრის 

2010 წლის 31 დეკემბრის №996 ბრძანებაში.  

 

 

  

 

აღნიშნული ცვლილებით დოკუმენტს დაემატა ახალი 39⁶ მუხლი, რომელიც არეგულირებს 

საგადასახადო შეღავათით მოსარგებლე პირებისთვის გადახდის წყაროსთან დაკავებული 

გადასახადის თანხის დაბრუნების წესს. 

ახალი რეგულაციის მიხედვით, საქართველოს საგადასახადო კოდექსის 82-ე მუხლის მე-2 ნაწილით 

გათვალისწინებული საგადასახადო შეღავათით მოსარგებლე პირებს (გარდა ამავე ნაწილის „ა.ვ“ და „გ“ 

ქვეპუნქტებით განსაზღვრული პირებისა) შესაძლებლობა აქვთ დაიბრუნონ მათ შემოსავლებზე 

გადახდის წყაროსთან დაკავებული საშემოსავლო გადასახადის თანხა. 

მნიშვნელოვანია, რომ იმ შემთხვევაში, თუ საგადასახადო აგენტის მიერ წარდგენილ დეკლარაციაში 

მითითებული პირი არ არის რეგისტრირებული გადასახადის გადამხდელად, თანხის დაბრუნების 

მიზნით იგი ვალდებულია დარეგისტრირდეს ფიზიკურ პირად გადასახადის გადამხდელად. 

თანხის დაბრუნების პროცედურა 

გადახდის წყაროსთან დაკავებული გადასახადის დასაბრუნებლად პირი საგადასახადო ორგანოს 

წარუდგენს შესაბამის განცხადებას — 

„საგადასახადო შეღავათით მოსარგებლე პირებისთვის გადახდის წყაროსთან დაკავებული 

გადასახადის თანხის დაბრუნების წესით სარგებლობის თაობაზე“, რომელშიც მითითებული უნდა 

იყოს საბანკო ანგარიში.   

საგადასახადო ორგანო თანხის დაბრუნებას უზრუნველყოფს განცხადების წარდგენის თვის მომდევნო 

საანგარიშო პერიოდიდან. თანხა ირიცხება ყოველი თვის 20 რიცხვში, გადასახადის გადამხდელის 

პირადი აღრიცხვის ბარათზე არსებული სალდირებული ზედმეტობის ფარგლებში. 

შეზღუდვები 

აღნიშნული წესით სარგებლობის პერიოდში პირი ვერ გამოიყენებს გადახდის წყაროდან მიღებულ 

შემოსავლებზე შეღავათის გამოყენების უფლებას, რომელიც დამსაქმებლის მიერ გაცემული 

შესაბამისი ცნობის საფუძველზე გამოიყენება. თუ ასეთი ცნობა უკვე გაცემულია, განცხადების 

წარდგენის შემდეგ იგი გაუქმებულად ჩაითვლება და საგადასახადო ორგანო ამის შესახებ 

დამსაქმებელს აცნობებს. 

 იმ შემთხვევაში, თუ გადასახადის დაბრუნების შემდეგ საგადასახადო აგენტი წარადგენს 

შესწორებულ დეკლარაციას, აღნიშნული შეიძლება გახდეს უკვე დაბრუნებული თანხის 

გადაანგარიშების საფუძველი. 

მნიშვნელოვანიცვლილება საერთაშორისო 

კონტროლირებულ ოპერაციებზე 

2026 წლის 25 თებერვალს ფინანსთა მინისტრის 

ბრძანებით შევიდა ცვლილება „გადასახადების 

ადმინისტრირების შესახებ“ ინსტრუქციაში (№996), 

რომელიც ეხება საერთაშორისო კონტროლირებულ 

ოპერაციებს. ცვლილების მიხედვით, კომპანიებს 

ევალებათ ყოველწლიურად წარმოადგინონ 

დეტალური ინფორმაცია ასეთი ოპერაციების შესახებ 

მოგების გადასახადის დეკლარაციასთან ერთად. 

რეგულაციის მიზანია საერთაშორისო ტრანზაქციების 

გამჭვირვალობის გაზრდა და ტრანსფერ ფრაისინგის 

წესების ეფექტიანი კონტროლი. 

 

 

 

  

წესით სარგებლობის შეწყვეტა 

თუ პირს სურს აღნიშნული მექანიზმით სარგებლობის შეწყვეტა, მან საგადასახადო ორგანოს უნდა 

წარუდგინოს განცხადება „გადახდის წყაროსთან დაკავებული გადასახადის თანხის დაბრუნების წესით 

სარგებლობის შეწყვეტის თაობაზე“. ამ შემთხვევაში, წესით სარგებლობა შეწყდება განცხადების 

წარდგენის წლის მომდევნო წლის პირველი იანვრიდან. 

აღნიშნული ცვლილებით განისაზღვრა პროცედურული მექანიზმი, რომელიც საგადასახადო შეღავათით 

მოსარგებლე პირებს საშუალებას აძლევს დაიბრუნონ მათ შემოსავლებზე დაკავებული გადასახადი, 

შესაბამისი განცხადებისა და ადმინისტრაციული პროცედურების დაცვით. 

სპეციალური დაბეგვრის რეჟიმებში განხორციელებული ცვლილებები 

2026 წლის 6 თებერვალს ფინანსთა მინისტრის №999 ბრძანებით შეიცვალა „სპეციალური დაბეგვრის 

რეჟიმების გამოყენების შესახებ“ ინსტრუქცია. ცვლილებები ამოქმედდა 2026 წლის 8 მარტიდან და 

შეეხება მიკრო ბიზნესის, მცირე ბიზნესის და ფიქსირებული გადასახადის რეჟიმში მყოფ პირებს. 

ცვლილებების მიხედვით დაზუსტდა მიკრო ბიზნესიდან მცირე ბიზნესის სტატუსზე გადასვლის წესი 

და განისაზღვრა 15-დღიანი ვადა საგადასახადო ორგანოსთვის მიმართვისთვის. თუ მიკრო მეწარმე 

წლიური შემოსავლის 30 000 ლარზე გადაჭარბების ან დაქირავებული პირის დასაქმების შემდეგ 15 

დღეში მიმართავს მცირე ბიზნესის სტატუსის მისაღებად, შემოსავალი წლის დასაწყისიდან ამ 

მომენტამდე კვლავ მიკრო ბიზნესის რეჟიმში დარჩება. თუმცა, ვადის დარღვევის შემთხვევაში 

აღნიშნული პერიოდის შემოსავალი დაიბეგრება საერთო წესით — 20%-იანი საშემოსავლო 

გადასახადით, რაც პრაქტიკაში ერთ-ერთ მთავარ საგადასახადო რისკს წარმოადგენს. 

ცვლილებებით ასევე განისაზღვრა, რომ მცირე ბიზნესის სტატუსი ძალაში შედის განცხადების 

წარდგენის დღიდან (და არა მომდევნო თვის პირველი რიცხვიდან), მიკრო ბიზნესისთვის 

დოკუმენტაციის შენახვის ვადა შემცირდა 6 წლიდან 3 წლამდე, ხოლო მცირე ბიზნესის სტატუსის 

ხელახალი მიღება მისი გაუქმების შემთხვევაში შესაძლებელი იქნება მხოლოდ მომდევნო საგადასახადო 

წლიდან. 

ამასთან, ფიქსირებული გადასახადის სტატუსის მისაღებად სავალდებულო გახდა ფიზიკური პირის 

რეგისტრაცია ინდივიდუალურ მეწარმედ, ხოლო რეგისტრაციის გაუქმების შემთხვევაში სტატუსიც 

ავტომატურად უქმდება. ბიზნესისთვის განსაკუთრებით მნიშვნელოვანია სტატუსის ცვლილებასთან 

დაკავშირებული ვადების კონტროლი და დეკლარირების ვალდებულებების დროული შესრულება, 

რათა თავიდან იქნეს აცილებული დამატებითი საგადასახადო ტვირთი. 

საერთაშორისო კონტროლირებულ ოპერაციად მიიჩნევა გარიგებები საქართველოს რეზიდენტ 

კომპანიასა და არარეზიდენტ ურთიერთდამოკიდებულ პირს შორის, ასევე ოპერაციები შეღავათიანი 

დაბეგვრის იურისდიქციებში რეგისტრირებულ კომპანიებთან. ასეთი ოპერაციები შეიძლება 

მოიცავდეს საქონლისა და მომსახურების მიწოდებას, აქტივების გადაცემას, სესხებს, საპროცენტო 

ოპერაციებს, გარანტიებსა და როიალტის გადახდას. 

ინფორმაციის დეკლარირება სავალდებულოა იმ შემთხვევაში, თუ წინა კალენდარული წლის 

განმავლობაში საერთაშორისო კონტროლირებული ოპერაციების საერთო მოცულობა 500,000 ლარს 

აღემატება. დეკლარაციაში უნდა აისახოს ოპერაციის მეორე მხარის მონაცემები, 

ურთიერთდამოკიდებულების ფორმა, ოპერაციის ტიპი და მოცულობა, არსებული დავალიანებები, 

ხელშეკრულების თარიღი და ინფორმაცია ტრანსფერ ფრაისინგის დოკუმენტაციის არსებობის შესახებ. 

ინფორმაციის წარდგენის ფორმა დამოკიდებულია კომპანიის დაბეგვრის რეჟიმზე: ესტონური 

მოდელით დაბეგრილი კომპანიები მონაცემებს ასახავენ მარტის მოგების გადასახადის დეკლარაციაში, 

ხოლო სხვა კომპანიები — წლიურ დეკლარაციაში. ცვლილება ძალაში შევიდა 2026 წლის 25 თებერვალს 

და ვრცელდება 2025 წლიდან დაწყებულ საანგარიშო პერიოდებზე, რის გამოც კომპანიებისთვის 

მნიშვნელოვანია დროულად მოახდინონ საერთაშორისო ოპერაციების იდენტიფიცირება და შესაბამისი 

მონაცემების მომზადება. 

მასალა მოამზადეს : 

 DGN Consulting-ის საგადასახადო ექსპერტმა  ანა ლობჟანიძემ ( alobzhanidze@dgn.ge) ,  

ლალიკო მამულაშვილმა (lmamulashvili@dgn.ge)  

მმართველმა პარტნიორმა შორენა იმესაშვილმა (simesashvili@dgn.ge)  

DGN Consulting-ის გუნდი არ იღებს პასუხისმგებლობას, პროფესიული კონსულტაციის გარეშე, პუბლიკაციაში მოყვანილი ფაქტების 

თავისუფალი ინტერპრეტაციით მიღებულ გადაწყვეტილებებზე. 

